
PAUNAWA SA MGA BOTANTE NG PETSA NA PAGKARAAN AY WALA NANG MGA 
PANGANGATWIRAN NA PANIG O LABAN SA ISANG INISYATIBO NG MAMAMAYAN 

NA MAAARING IHARAP SA KLERK 
 

ANG PAUNAWA AY IBINIBIGAY na ang Pangkalahatang Halalang Munisipal ay 
gaganapin sa Lunsod ng Carlsbad sa Martes, Nobyembre 7, 2006, kung saan ihaharap sa 
mga botante ang sumusunod na panukala: 
 

OO ANG PANGKALAHATANG PLANO NG CARLSBAD AY DAPAT BANG 
SUSUGAN UPANG ISAMA ANG MGA TADHANA NG "BATAS NG 2006 
UPANG ILIGTAS ANG MGA BUKID NG ISTROBERI AT MGA HALAMANG 
NAMUMULAKLAK?” 

HINDI 

 
ANG PAUNAWA AY IBINIBIGAY RIN na alinsunod sa Artikulo 1, Kabanata 3, Dibisyon 9 ng Kodigo sa 
mga Halalan ng Estado ng California, ang pambatasang lupon ng Lunsod, o sinumang miyembro o 
mga miyembro nito na binigyang-kapangyarihan ng lupon, o sinumang indibidwal na botante o 
kinikilalang tunay na kapisanan ng mga mamamayan, o anumang kombinasyon ng mga botante at 
kapisanan, ay maaaring magharap ng nakasulat na pangangatwiran, hindi hihigit sa 300 salita ang 
haba, may kasamang nakalimbag na (mga) pangalan at (mga) pirma ng (mga) taong nagharap 
nito, o kung iniharap sa ngalan ng isang organisasyon, ang pangalan ng organisasyon, at 
nakalimbag na pangalan at pirma ng isa o higit ng mga pangunahing opisyal nito, panig o laban 
sa inisyatibo ng mamamayan. 
 

ANG PAUNAWA AY IBINIBIGAY RIN na, batay sa panahon na makatwirang kailangan upang 
ihanda at ilimbag ang mga pangangatwiran at mga halimbawang balota para sa halalan, itinakda ng 
Klerk ng Lunsod ang Miyerkoles, Agosto 23,2006, sa mga karaniwang oras ng opisina,  gaya ng 
ipinatalastas, bilang makatwirang petsa bago ang halalan na pagkaraan ay wala nang mga 
pangangatwiran na panig o laban sa inisyatibo ng mamamayan na maaaring iharap sa Klerk para 
ilimbag at ipamahagi sa mga botante gaya ng nakatadhana sa Artikulo 1. Ang mga pangangatwiran ay 
dapat iharap sa Klerk ng Lunsod, may kasamang nakalimbag na (mga) pangalan at (mga) pirma 
ng (mga) taong nagharap nito, o kung iniharap sa ngalan ng isang organisasyon, ang pangalan 
ng organisasyon, at ang nakalimbag na pangalan at pirma ng isa o higit ng mga pangunahing 
opisyal nito, sa Tanggapan ng Lunsod ng Carlsbad, 1200 Carlsbad Village Drive, Carlsbad, 
California. Ang mga pangangatwiran ay maaaring baguhin o bawiin hanggang sa at kabilang ang 
petsang itinakda ng Klerk ng Lunsod. 
 

ANG PAUNAWA AY IBINIBIGAY RIN na ipinasiya ng Konseho ng Lunsod na ang mga 
sumasalungat na pangangatwiran, hindi hihigit sa 250 salita, na iniharap ng mga may-akda ng mga 
sumasalungat na tuwirang pangangatwiran, ay maaaring iharap sa Klerk ng Lunsod, may kasamang 
nakalimbag na (mga) pangalan at (mga) pirma ng (mga) taong nagharap nito, o kung iniharap sa 
ngalan ng isang organisasyon, ang pangalan ng organisasyon, at ang nakalimbag na pangalan at 
pirma ng isa o higit ng mga pangunahing opisyal nito, sa Tanggapan ng Lunsod ng Carlsbad, 1200 
Carlsbad Village Drive, Carlsbad, California. Initakda ng Klerk ang Huwebes, Agosto 31, 2006, sa mga 
karaniwang oras ng opisina, gaya ng ipinatalastas, bilang petsa na pagkaraan ay wala nang mga 
sumasalungat na pangangatwiran tungkol sa inisyatibo ng mamamayan na maaaring iharap. 
 

ANG PAUNAWA AY IBINIBIGAY RIN na anumang ordinansa, walang-pinapanigang 
pagsusuri, o tuwirang pangangatwiran na iniharap sa ilalim ng kapangyarihan ng kodigo sa mga 
halalan ay makukuha para sa pagsusuri ng publiko sa Opisina ng KIerk ng hindi kukulangin sa 10 
araw ng kalendaryo mula sa huling-araw ng paghaharap ng mga pangangatwiran. Anumang 
sumasalungat na pangangatwiran na iniharap sa ilalim ng kapangyarihan ng kodigo sa mga halalan ay 
makukuha para sa pagsusuri ng publiko sa Opisina ng KIerk ng hindi kukulangin sa 10 araw ng 
kalendaryo mula sa huling-araw ng paghaharap ng mga sumasalungat na pangangatwiran. 
 
 
   
LORRAINE M. WOOD, Klerk ng Lunsod 
 
Pinetsahan: Agosto 4, 2006 


